
RIALACHÁN (AE) 2022/2388 ÓN gCOIMISIÚN 

an 7 Nollaig 2022

lena leasaítear Rialachán (CE) Uimh. 1881/2006 a mhéid a bhaineann le huasleibhéil substaintí 
sárfhluarailcile in earraí bia áirithe 

(Téacs atá ábhartha maidir le LEE) 

TÁ AN COIMISIÚN EORPACH,

Ag féachaint don Chonradh ar Fheidhmiú an Aontais Eorpaigh,

Ag féachaint do Rialachán (CEE) Uimh. 315/93 ón gComhairle an 8 Feabhra 1993 lena leagtar síos nósanna imeachta 
Comhphobail maidir le héilleáin i mbia (1), agus go háirithe Airteagal 2(3) de,

De bharr an mhéid seo a leanas:

(1) Le Rialachán (CE) Uimh. 1881/2006 ón gCoimisiún (2) socraítear uasleibhéil le haghaidh éilleáin áirithe in earraí bia.

(2) Is substaintí sárfhluarailcile (PFASanna) iad aigéad sulfónach sárfhluarochtáin (PFOS), aigéad sárfhluarochtánóch 
(PFOA), aigéad sárfhluaranaonánóch (PFNA) agus aigéad sulfónach sárfhluaraiheacsáin (PFHxS), a úsáidtear, nó a 
úsáideadh, in go leor feidhmeanna tráchtála agus tionsclaíocha. Mar thoradh ar a n-úsáid fhorleathan, mar aon lena 
marthanacht sa chomhshaol, tá éilliú comhshaoil forleathan ann. Tá éilliú bia leis na substaintí seo mar thoradh go 
príomha ar an mbithbhailiú i slabhraí bia uisceacha agus talún agus is é an aiste bia an phríomhfhoinse nochta do 
PFASanna. Mar sin féin, le húsáid ábhar teagmhála bia ina bhfuil PFASanna, is dócha go gcuirtear le nochtadh an 
duine dóibh freisin.

(3) An 9 Iúil 2020, ghlac an tÚdarás Eorpach um Shábháilteacht Bia (“an tÚdarás”) tuairim maidir leis an riosca do 
shláinte an duine a bhaineann le substaintí sárfhluarailcile a bheith i mbia (3). Chinn an tÚdarás gur féidir le PFOS, 
PFOA, PFNA agus PFHxS a bheith ina gcúis le héifeachtaí forbraíochta agus go bhféadfadh éifeachtaí díobhálacha a 
bheith acu ar colaistéaról séirim, ar an ae agus ar an gcóras imdhíonachta agus ar mheáchan breithe. Mheas sé 
gurbh iad na héifeachtaí ar an gcóras imdhíonachta an éifeacht ba chriticiúla agus bhunaigh sé méid carnach i dtaca 
le hiontógáil sheachtainiúil infhulaingthe (TWI) 4,4 ng/kg de mheáchan coirp le haghaidh shuim PFOS, PFOA, PFNA 
agus PFHxS, ar méid é a thugann cosaint freisin i gcoinne éifeachtaí eile na substaintí sin. Chinn sé maidir le 
nochtadh codanna de dhaonra na hEorpa do na substaintí sin go sáraíonn sé TWI, agus gur ábhar imní atá ann.

(4) Dá bhrí sin, ba cheart uasleibhéil maidir leis na substaintí sin i mbia a shocrú chun ardleibhéal cosanta do shláinte an 
duine a áirithiú.

(5) Ba cheart foráil a dhéanamh maidir le tréimhse réasúnta chun go bhféadfaidh oibreoirí gnó bia iad féin a oiriúnú do 
na huasleibhéil a leagtar amach sa Rialachán seo.

(6) Agus seilfré fhada earraí bia áirithe a chumhdaítear leis an Rialachán seo á cur san áireamh, ba cheart a cheadú 
d’earraí bia a cuireadh ar an margadh go dleathach roimh dháta chur i bhfeidhm an Rialacháin seo fanacht ar an 
margadh.

(7) Dá bhrí sin, ba cheart Rialachán (CE) Uimh. 1881/2006 a leasú dá réir sin.

(8) Na bearta dá bhforáiltear sa Rialachán seo, is bearta iad atá i gcomhréir leis an tuairim ón mBuanchoiste um Plandaí, 
Ainmhithe, Bia agus Beatha,

(1) IO L 37, 13.2.1993, lch. 1.
(2) Rialachán (CE) Uimh. 1881/2006 ón gCoimisiún an 19 Nollaig 2006 lena socraítear uasleibhéil le haghaidh éilleáin áirithe in earraí bia 

(IO L 364, 20.12.2006, lch. 5).
(3) Painéal EFSA maidir le hÉilleáin sa Bhiashlabhra (CONTAM); Scientific opinion on the risk to human health related to the presence of 

perfluoroalkyl substances in food.[Tuairim Eolaíoch maidir leis an riosca do shláinte an duine a bhaineann le láithreacht substaintí 
sárfhluarailcile i mbia]. EFSA Journal [Iris EFSA] 2020; 18(9):6223, https://efsa.onlinelibrary.wiley.com/doi/full/10.2903/j. 
efsa.2020,6223.

TAR ÉIS AN RIALACHÁN SEO A GHLACADH:

Airteagal 1

Leasaítear an Iarscríbhinn a ghabhann le Rialachán (CE) Uimh. 1881/2006 i gcomhréir leis an Iarscríbhinn a ghabhann leis 
an Rialachán seo.

Airteagal 2

Earraí bia a liostaítear san Iarscríbhinn a chuirtear ar an margadh go dleathach roimh an 1 Eanáir 2023, féadfaidh siad 
fanacht ar an margadh go dtí an dáta íosmharthanachta nó an dáta deiridh úsáide.

Airteagal 3

Tiocfaidh an Rialachán seo i bhfeidhm an fichiú lá tar éis lá a fhoilsithe in Iris Oifigiúil an Aontais Eorpaigh.

Beidh feidhm aige ón 1 Eanáir 2023.

Beidh an Rialachán seo ina cheangal go huile agus go hiomlán agus beidh sé infheidhme go 
díreach i ngach Ballstát.

Arna dhéanamh sa Bhruiséil, an 7 Nollaig 2022.

Thar ceann an Choimisiúin
An tUachtarán

Ursula VON DER LEYEN

IARSCRÍBHINN 

San Iarscríbhinn a ghabhann le Rialachán (CE) Uimh. 1881/2006, cuirtear an roinn seo a leanas leis:

“Roinn 10: Substaintí sárfhluarailcile

Earraí bia (1)

Uasleibhéil fliuchmheáchan μg/kg

PFOS * PFOA * PFNA * PFHxS *
Suim PFOS, 

PFOA, PFNA agus 
PFHxS *, **

10.1. Uibheacha 1,0 0,30 0,70 0,30 1,7

10.2. Táirgí iascaigh(26) agus moilisc 
dhébhlaoscacha (26)

10.2.1. Feoil éisc(24), (25)

10.2.1.1. Feoil mhatánach éisc, seachas na cinn sin a 
liostaítear faoi 10.2.1.2. agus 10.2.1.3.
Feoil mhatánach éisc a liostaítear 
in 10.2.1.2. agus 10.2.1.3., i gcás ina bhfuil 
sé beartaithe iad a úsáid chun bia a 
tháirgeadh do naíonáin agus do leanaí óga.

2,0 0,20 0,50 0,20 2,0

10.2.1.2. Feoil mhatánach ó na héisc seo a leanas, i 
gcás nach bhfuil sé beartaithe iad a úsáid 
chun bia a tháirgeadh do naíonáin agus do 
leanaí óga:
Scadán Mhuir Bhailt (Clupea harengus 
membras)
Tuinnín beag (speicis Sarda agus Orcynopsis)
Lota (Lota lota)
Salán Eorpach (Sprattus sprattus)
Leith (Platichthys flesus agus Glyptocephalus 
cynoglossus)
Milléad liath (Mugil cephalus)
Bolmán (Trachurus trachurus)
Liús (speiceas Esox)
Leathóg (speicis Pleuronectes agus 
Lepidopsetta)
Sairdín agus pilséar (speiceas Sardina)
Doingean mara (speiceas Dicentrarchus)
Cat mara (speicis Silurus agus Pangasius)
Loimpre mhara (Petromyzon marinus)
Cúramán (Tinca tinca)
Pollán (Coregonus albula agus Coregonus 
vandesius)
Iasc lonrach airgid (Phosichthys argenteus)
Bradán fiáin agus breac fiáin (speicis Salmo 
agus Oncorhynchus fiáin)
Cat mara (speiceas Anarhichas)

7,0 1,0 2,5 0,20 8,0

10.2.1.3. Feoil mhatánach ó na héisc seo a leanas, i 
gcás nach bhfuil sé beartaithe iad a úsáid 
chun bia a tháirgeadh do naíonáin agus do 
leanaí óga:
Ainseabhaí (speiceas Engraulis)
Barbal (Barbus barbus)
Bran (speiceas Abramis)
Ruabhreac (speiceas Salvelinus)
Eascann (speiceas Anguilla)
Liúsphéirse (speiceas Sander)
Péirse (Perca fluviatilis)
Róiste (Rutilus rutilus)
Smealt (speiceas Osmerus)
Iasc geal (speiceas Coregonus)

35 8,0 8,0 1,5 45

10.2.2. Crústaigh(26), (47) agus moilisc 
dhébhlaoscacha(26).
Bainfidh an t-uasleibhéal crústaigh le feoil 
mhatánach ó ghéagáin agus bolg44. I gcás 
portán agus crústach phortáin (Brachyura 
agus Anomura) feoil mhatánach ó ghéagáin.

3,0 0,70 1,0 1,5 5,0

10.3. Feoil agus scairteach inite(6)

10.3.1. Feoil ó bhó-ainmhithe, ó mhuca agus ó 
éanlaith chlóis

0,30 0,80 0,20 0,20 1,3

10.3.2. Feoil ó chaoirigh 1,0 0,20 0,20 0,20 1,6

10.3.3. Scairteach ó bhó-ainmhithe, ó chaoirigh, ó 
mhuca agus ó éanlaith clóis

6,0 0,70 0,40 0,50 8,0

10.3.4. Feoil ó ainmhithe géim, cé is moite d’fheoil ó 
bhéir

5,0 3,5 1,5 0,60 9,0

10.3.5. Scairteach ó ainmhithe géim, cé is moite de 
scairteach ó bhéir

50 25 45 3,0 50

* Tá feidhm ag an uasleibhéal maidir le suim na steiré-isiméir líneacha agus brainseacha, bíodh siad deighilte go crómatagrafach nó ná 
bíodh.

** I gcás shuim PFOS, PFOA, PFNA agus PFHxS, déantar tiúchain cuimse íochtair a ríomh ar an toimhde gur nialas na luachanna uile atá 
faoi bhun na teorann cainníochtaithe.”

